Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Iñaki Iriarte López jaunak egindako galderaren erantzuna, Foru Diputazioak emana, Aranzadi Zientzia Elkarteak “Sorioneku” idazkuna duen eskua erregistratu izanari buruzkoa. Galdera 2023ko urtarrilaren 13ko 5. Nafarroako Parlamentuko Aldizkari Ofizialean argitaratu zen.

ERANTZUNA
Navarra Suma (NA+) talde parlamentarioari atxikitako foru parlamentari Iñaki Iriarte López jaunak idatziz erantzuteko galdera egin du (10-22/PES-00616) Irulegiko Eskua erregistratzeari lotutako kontuei buruz. Hona Nafarroako Gobernuko Kultura eta Kiroleko kontseilariak ematen duen informazioa:
Nafarroako Gobernuak erregistratzearen berri noiz izan zuen egindako galderari dagokionez, informatzen ahal dizut Kultura eta Kirol Departamentuak Irulegiko Eskua iritzi publikoari aurkeztu eta bi egunetara jakin zuela Aranzadi elkarteak erregistro-eskaera egin zuela Espainiako Patenteen eta Marken Bulegoan.
Erregistratze hori babestu edo aurka agertu ote zen egindako galderari dagokionez, informatzen ahal dizut Nafarroako Gobernuak, Arangurengo Udalarekin elkarlanean, erregistratzeei aurkaritzak formulatzea erabaki duela Espainiako Patenteen eta Marken Bulegoan, eskatu duten pertsona, entitate edo enpresei eman ez dakien.
Antzeko erregistroen aurrekaririk ote dauden egindako galderari dagokionez, atsekabez jakinarazten dizut Kulturako Departamentuak ez duela eskura informazio hori.
Nafarroako Gobernuak alegazioak aurkeztea eta eskua bere izenean erregistratzea aurreikusten ote duen egindako galderari dagokionez, aurrez aipatu denez, aurkaritzak formulatuko dira Espainiako Patenteen eta Marken Bulegoan. Bestalde, sortutako egoeraren aurrean, Gobernuak erregistro-eskaera propioa egitea erabaki zuen, kasu honetan kultur jarduerak egiteko (41. Izendegia), herritarrei babesa eta bermea emateko aurkikuntza horri buruzko edozein hedapen-ekimen egiteari begira.
Eta, Nafarroako Gobernuaren eta Aranzadi Elkartearen arteko harremanari lotutako kontuez bezainbatean, erantzun dezaket eskuari buruzko ikerketei eta hura balioan jartzeari dagokienez Kultura eta Kirol Departamentuak Aranzadi Elkartearekin izan duen harremana eta komunikazioa egokia eta arina izan dela: aztarnategian aurkikuntza egin zenean, ikerketa-fasean, eskua aurkeztean eta herritarrei zabaltzeko egin diren askotariko ekintzetan.
Hori guztia jakinarazten dizut, Nafarroako Parlamentuko Erregelamenduaren 194. artikuluan xedatutakoa betez.

